
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ

	1.ՀՀ ֆինանսների նախարարություն

	22.04.2022թ.

	
	N 01/8-4/6810-2022

	Քննարկելով Ձեր 15.04.2022թ. N ԳՍ/23.1/9243-2022 գրությամբ ներկայացված՝ ««Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է «1049. Ճանապարհային ցանցի բարելավում» ծրագրի՝ ՀՀ կառավարության պատվիրատվությամբ նախատեսված «21001. Պետական նշանակության ավտոճանապարհների հիմնանորոգում» և «21002. Տրանսպորտային օբյեկտների հիմնանորոգում» միջոցառումների գծով չբաշխված միջոցներից 486,556.7 հազար դրամը վերաբաշխել և այն ուղղել թվով 2 ճանապարհահատվածների և 2 տրանսպորտային օբյեկտների հիմնանորոգման աշխատանքների իրականացմանը հայտնում ենք հետևալը.
1. Նախագծով «21001. Պետական նշանակության ավտոճանապարհների հիմնանորոգում» միջոցառման ՀՀ կառավարության մասով առաջին կիսամյակի համար նախատեսված միջոցները բավարար չեն Նախագծով առաջարկվող նվազեցումը կատարելու համար:
	   
























1. Ընդունվել է: Կատարվել է համապատասխան փոփոխություն:

	2. Նախագծով նախատեսվում է ՀՀ Գեղարքունիքի մարզի Մարտունի համայնքի Մյասնիկյան  փողոցի  մայթերի կառուցման աշխատանքների  համար հատկացնել 98,363.4 հազար դրամ։ 
Նկատի ունենալով վերոհիշյալ փողոցի համայնքային նշանակության լինելու հանգամանքը, առաջարկում ենք նշված գումարի հատկացման հարցը քննարկել ՀՀ համայնքներին ենթակառուցվածքների զարգացման նպատակով համաֆինանսավորման սկզբունքով տրամադրվող սուբվենցիաների շրջանակներում։  
Միաժամանակ հայտնում ենք, որ համայնքային նշանակության փողոցի հիմնանորոգման աշխատանքներն ամբողջությամբ պետական բյուջեի միջոցների հաշվին իրականացման արդյունքում ստեղծում են անհավասար պայմաններ համայնքների համար և այդ մոտեցումը կարող է նախադեպ հանդիսանալ, ինչն ընդունելի չէ:
	2. Չի ընդունվել:
Հաշվի առնելով, որ ՀՀ Գեղարքունիքի մարզի Մարտունի համայնքի Մյասնիկյան  փողոցը Տ-4-31, /Մ-10/ (Մարտունի) – Վաղաշեն – Աստղաձոր – Զոլաքար – Վարդենիկ մարզային (տեղական) նշանակության ավտոճանապարի մաս է կազմում և տվյալ հատվածում մայթերի բացակայության պատճառով վերջին շրջանում տեղի են ունեցել շուրջ 3-4 ճանապարհատրանսպորտային պատահարներ, ուստի տվյալ հատվածում մայթերի կառուցման հարցի հրատապությունից ելնելով անհրաժեշտություն է առաջացել նշված փողոցի մայթերի կառուցման աշխատանքները իրականացնել ՀՀ պետական բյուջեի 2022թ. ծրագրով:

	3. Միաժամանակ Նախագծի վերաբերյալ առաջարկում ենք.
ա) Նախագծի N 5 հավելվածում 45221142/503 «կամուրջների վերանորոգման շինարարական աշխատանքներ» CPV կոդով գնման առարկան փոխարինել 45221142/503 «ընդհանուր շինարարական աշխատանքներ» առարկայով:   
բ) Նախագծի N 4 հավելվածի 21002 միջոցառմանը վերաբերող աղյուսակներում «Արդյունքի չափորոշիչներ» տողից հետո ավելացնել «Հիմնանորոգվող տրանսպորտային օբյեկտների թիվը, այդ թվում՝» տողը և լրացնել համապատասխան ոչ ֆինանսական ցուցանիշները, իսկ 21002 միջոցառմանը վերաբերող աղյուսակներում ոչ ֆինանսական ցուցանիշների մասով նվազեցումները կատարել մարզային նշանակության ավտոճանապարհների մասով։
	3. Ընդունվել է: 
Կատարվել են համապատասխան փոփոխություններ:



